
12 MESEMNA, ILS 19 DA SCHANER 2000 A FIN Z

Situaziun generala: Ina zona da
pressiun auta maina aria fraida
vers noss pajais.
Oz: Midada sin aura sitga e per
part sulegliva. Lung las Alps dal
nord probabel pli ditg surtratg e
davosas bischas. Temperatu-
ras da –1 enfin +1grad.
En las muntognas
tschessa il vent dal
sectur nord. Alps dal
sid e Vallais, en gene-
ral pulit sulegliv.
Prognosa: Gievgia en il nord e
surtut el vest pulit sulegliv, da-
vent da venderdi pi probabel
ferm surtratg e per part naiv. En
il sid per gronda part sulegliv, a
partir da venderdi temporarmain
surtratg.

■ L’AURA DAD OZ

Pulit sulegliv, vers la fin da l’emna prubabel naiv

Ruth Metzler (sane-
ster) pledescha per
la refurma da la giu-
stia. Dretg Heinrich
Koller, directur da
l’uffizi federal per
giustia. KEYSTONE

Autonomia e fusiuns da vischnancas èn dua pèra chalzers. CARICATURA G. URSCH

«In’onur per la citad»
6avla festa da tir da sport grischuna a Cuira

■ (anr/fa) Dals 25 fin als 27
avust e’ls emprims als 3 settem-
ber ha lieu a Cuira en il Rossbo-
den la sisavla festa da tir gri-
schuna. L’iniziativa per organi-
sar quella han gì ils tregants da
Domat, Zizers, Landquart e
Cuira. «Avant 11 onns è stada a
Flem l’ultima festa da tir da sport
grischuna», ha ditg Jürg Lietha ier
als represchentants dals meds da
massa. Il president dal comité
d’organisaziun da la festa da tir da
quest onn ha quintà ch’ils com-
members da las uniuns da tir da
Cuira, Domat, Landquart e Zi-
zers s’hajan radunads avant dus
onns e decis «ch’i fiss ura e temp
da far puspè ina festa da tir gri-
schuna». Il favrer 1998 èn ve-
gnidas incumbensadas las quatter
secziuns d’organisar la festa.
«Causa cha l’uniun da tir da
Cuira ha mess a disposiziun favu-
raivlamain l’implant da tir dal
Rossboden èsi stà cler che nus fa-
schain la festa a Cuira.» 

In agir regiunal
Il president da Cuira, Christian

Aliesch ha punctuà che la citad
haja plaschair da la festa da tir da
sport. Ch’i saja in’onur per Cuira
da pudair esser l’osp da questa
festa. «Uschia pudaina mussar
noss’affecziun per il sport da tir e
cuntinuar cun la lunga tradiziun
da Cuira per da questas occurren-
zas.» Aliesch ha declerà che l’em-
prima festa federala da franc-
tiradurs saja stada a Cuira  l’onn
1842. Ad el plascha però er ch’i sa
tracta qua d’ina organisaziun re-
giunala: «Quest pensar regiunal
duess esser in exempel er per ulte-
riuras activitads en politica ed
economia.» Il fatg che la festa ha
lieu al medem mument sco la
Gehla na disturba il president da
citad. Tenor el na sa concurrenze-
schan las duas occurrenzas betg,
«anzi, ellas pon perfin profitar da
tschertas sinergias». 

Duas fins d’emna
La festa ha lieu durant duas fins
d’emna prolungadas l’avust e set-
tember. Ils dis da tir èn da ven-
derdi, ils 25 fin dumengia, ils 27
d’avust e da venderdi, il 1. fin

dumengia, ils 3 da settember.
«Tratg vegni sin ina distanza da
50 meters, sin 40 schibas», ha
ditg il commember dal comité
d’organsiaziun Christian Roffler.
El ha preschentà il plan da tir, in
carnet cun bleras infurmaziuns.
«Il plan da tir è l’iseglia dal tre-
gant, qua chatta el tut las infur-
maziuns necessarias, sco temp,
data, direcziun da tir, premis ed
auter pli.» Ch’els tramettian pro-
ximain quests plans da tir sco er
ils formulars d’annunzia a tut las
676 secziuns da tir da la Svizra.
«Nus sperain ch’i sa participe-
schian 2000 tregants a nossa
festa», ha manegià Roffler. Las fi-
namiras da la festa èn tenor el
ch’i vegnian uschè blers tregants
sco pussaivel a Cuira per giudair
la cumpagnia e l’amicizia dals
collegas cun la medema paschiun
«e ch’els possian bandunar Cuira
cuntents e satisfatgs». 

Divers premis
Sco Christian Roffler ha ditg im-
porta il budget per la festa da tir
grischuna 170 000 fin 200 000
francs. Ina part da quels daners
survegnan ins dad ina vart cun
agid da las contribuziuns dals
tregants. «Da l’autra vart avain
nus chattà sponsurs generus», ha
manegià Roffler, «sper la Banca
chantunala grischuna èn quai la
Ems Chemie, las assicuranzas
National e la Tribolet center
d’autos SA.» El agiunscha però er
las contribuziuns e donaziuns da
blers fauturs.

Tar la festa da tir datti pliras
concurrenzas ed a la fin er ina
victura u in victur da la festa. Ils
27 d’october è il di uffizial. Là
vegn surdada la bandiera gri-
schuna dal comité d’organisa-
ziun da Flem (1989) a quel da
l’onn 2000. Tar ils giasts d’onur
tutgan quel di represchentants
da las uniuns, dals sponsurs prin-
cipals, da la politica, dal militar e
la pressa e’ls meds da massa.

Il president dal comité d’organisaziun, Jürg Lietha, davant il signet da la
festa da tir 2000. FOTO T. DEFILLA

Situaziun generala: El decurs
da mardi è il vent puspè creschì.
Las temperaturas en sminuidas.
Sin 2000 m eran minus 4 grads
minus. El Grischun dal nord e
central, Engiadina sun crudads
enfin 15 cm naiv nova. La naiv
nova na vegn betg a sa colliar
bain cun la vetta da naiv veglia.

Prognosa per oz: En tut las re-
giuns da las Alps svizras regia in
considerabel privel da lavinas.
Las parts privlusas sa chattan
lung la costa da nord da las
Alps, en las spundas dal vest ed
en il Vallais sin exposiziun
nordost sur il sid enfin nord-
vest sur in autezza da 1800 m.

Da la vart dal sid è il privel mo-
derà. Il privel grond è sur 2000
m.
Tendenzas: La gievgia èsi sule-
gliv. Il venderdi èsi puspè sur-
tratg ed alla part dallas Alps dal
nord naivi. Il privel da lavinas sa
mida betg per il mument consi-
derablamain.

Considerabel privel da lavinas

